Tilkynning frá Jötni Holding til FL Group.
Fjármálaeftirlitið (FME) hefur með ákvörðun sinni frá 12. desember sl. synjað sameiginlegri umsókn FL Group hf. og Jötuns Holding ehf. um heimild til þess að eiga og fara með allt að 39,9% eignarhlut og samsvarandi atkvæðisrétt í Glitni banka hf. Á afgreiðslutíma umsóknarinnar hefur Jötunn Holding ekki getað nýtt sér að fullu þann atkvæðisrétt sem tengdur er 6,85% eignarhlut félagsins í Glitni. Ákvörðun FME hefur ekki áhrif á leyfi FL Group til að eiga og fara með allt að 33% eignarhlut í Glitni. Jötunn Holding hefur þegar tilkynnt FME að félagið afsali sér atkvæðisrétti sínum tengdum framangreindum eignarhlut og hefur án þátttöku FL Group tekið upp viðræður við FME um næstu skref. Jötunn Holding er í eigu Baugs Group hf., Fons hf. og WCC Iceland. Jötunn Holding mun leitast við að skipta eignarhluta félagsins í Glitni milli hlutahafa þess.  
